
FØREORD



Bucolica ER EIT DIKTVERK med stor litteraturhistorisk innverknad. Hyrdedikta til Vergil vart utgangspunktet for den pastorale sjangeren i europeisk litteratur, ein sjanger som varde ved heilt ut på syttenhundretalet. Med Gjetarsongane har eg sett meg føre å laga ei attdikting av Bucolica som høver til krava som i dag vert sette av eit norsk publikum. Jamvel om pastoralen ikkje er levande på same måte som for tre hundre år sidan, vonar eg at den norske målføringa og kommentarane til innhaldet kan gjera diktverket meiningsfullt for dei som er ålment interesserte i romersk litteratur og kultur.



Til grunn for omsetjinga ligg den kritiske tekstutgåva av verka til Vergil av Roger Mynors på Oxford University Press (1969). I tillegg har eg konsultert kommentarane til Wendell Clausen: A Commentary on Virgil: Eclogues (Oxford University Press, 1994) og Robert Coleman: Vergil: Eclogues (Cambridge University Press, 1977).



Eg takkar alle dei som har hjelpt til med å få attdiktinga i hamn. Aller først vil eg nemna akademisk redaktør for Kanon-serien, Thea Selliaas Thorsen, og forlagsredaktør i Gyldendal, Morten Moi. Dei har leidd meg fram i prosessen frå dei første utkasta til siste finpuss med drøfting, kritikk og råd. Eg vil takka familien min, som eg har prøvd versa mine ut på, og som har late meg sitja seine kveldar med latinen. Eg vil òg takka alle dei som elles har hjelpt meg i både stort og smått. Mellom desse vil eg særskilt nemna sauebonde Tørres Digernes i Sunnhordland som har hjelpt meg å skjøna tilhøvet mellom gjeting og dikting.



Bergen, september 2016

